
BILANGAN

Yang Teramat
Pesurohjaya Tinggi British, Awg.
F. D. Webber sedang mengka-
longkan bintang C.B.E. kapada

Gambar atas,

Berhormat, Dato Setia

Awang John Lee.

Yang

Gambar kanan menunjokkan
Duli Yang Teramat Mulia Seri
Paduka Timbalan Sultan (dudok
di-tengah2); Yang Teramat Mu-
lia Seri Paduka Duli Pengiran
Bendahara (di-kanan sekali);
Yang Berhormat Pemangku
Menteri Besar, Pengiran Dato
Seri Paduka Haji Md. Yusof (No.
3 dari kiri); Pemangku Setia
Usaha Kerajaan (No. 2 dari Kiri)
dan di-kiri sekali ia-lah Pesuroh-
jaya Pulis Di-Raja Brunei, ketika
hadhir di-upachara perbarisan
hari keputeraan Baginda Queen.

RABU 14 JUN,

1967.

PERCHUMA

Sambutan hari keputeraan

Baginda

Queen

BANDAR BRUNEI. — Yang Terutama Pesurohjaya Tinggi

British Awang F.

D. Webber dan Puan Webber telah mera-

‘ikan Timbalan Sultan, Yang Teramat Mulia Seri Paduka Duli
Pengiran Pemancha, orang2 kenamaan di-negeri ini, serta orang
ramai di-satu majlis sambutan yang telah di-adakan di-halaman
tempat kediaman Pesurohjaya Tinggi itu di-Bandar Brunei pada

hari Sabtu yang lalu.

Majlis sambutan itu ia-lah
kerana merayakan Hari Kepu-
teraan rasmi Baginda Queen.

Di-sabelah pagi hari terse-
but, Pesurohjaya Tinggi itu
telah memereksa satu upacha-
ra perbarisan hari keputeraan
Baginda Queen yang telah ber-
langsong  di-Padang  Besar
Bandar Brunei, berhadapan
dengan bangunan Pejabat Se-
tia Usaha Kerajaan.

Pasokan Kedua dari batta-
lion pertama askar Gurkha
Rifles King Edward yang ke-
tujoh telah mendahului perba-

risan itu yang mengandongi
Pasokan Askar Melayu Di-
Raja Brunei, Pasokan Pulis
Di-Raja Brunei, unit dari Pa-
sokan Tembak Meriam Pulis
untok memberikan tembakan
peaghormatan dan Pasokan2
pancharagam Askar Melayu
Di-Raja Brunei dan Pulis Di-
Raja Brunei.

Kumpulan2 dari Jabatan
Laut, Kastam, pasokan Bom-
ba, pertubohan Palang Merah,
Pengakap dan Pandu Puteri

| dan Boys Brigade telah turut
berbaris di-bahagian belakang
dalam perbarisan itu.

| mengurniakan

Kanak2 sekolah telah ber-
himpun di-sakeliling padang.

Tuan Yang Terutama Pesu-
rohjaya Tinggi British yang
telah membalas tabek kehor-
matan dari sa-buah pentas, di-
apit oleh Yang Teramat Mulia

| Seri Paduka Timbalan Sultan,

Pemangku  Menteri  Besar,
Yang Teramat Mulia Seri Pa-
duka Duli Pengiran Bendahara
serta Pemangku Setia Usaha
Kerajaan.

Dalam upachara perbarisan
itu, Tuan Yang Terutama telah
Pegawai Ke-
wangan Negara Yang Berhor-
mat Dato Setia Awang John
ee dengan bintang kebesar-
an “Commander of the British
Empire”.

Sa-orang lagi dalam senarai
kehormatan hari keputeraan
itu ia-lah dari Brunei. Beliau
ia-lah Penolong Penguasa Pulis
Awang Chua Kong Leng

yang telah di-anugerahkan de-
ngan Pingat Pulis Jajahan oleh
Baginda Queen.

JAMBATAN
SUNGAI BELAIT
SIAP

DUA BULAN
LAGI

KUALA BELAIT — Sa-buah
jambatan jalan raya yang men-
veberangi sungai Belait di-Bu-
kit Puan tidak akan di-buka
untok lalu lintas sa-hingga ja-
lan rava telah siap di-bena.

Jambatan sa-panjang 340
kaki itu ada-lah sa-bahagian
dari projek jalan raya daerah
Belait yang panjang-nya 14
batu untok menghubongkan
Kuala Belait — 1bu kota daerah
itu dengan Ulu Belait. Ta-nya
akan di-siapkan dalam masa
dua bulan,

JAMINAN

Jambatan  yang  menelan
belanja sa-banyak kira2
$600,000.00 itu telah di-bena
14 kaki lebeh tinggi dari paras
ayer biasa di-sungai tersebut.

Ini akan menjamin bahawa
jambatan itu boleh di-gunakan
pada bila2 masa walau pun sa-
masa banjir.

Pegawai Daerah Belait Pe-
ngiran Momin bin Pengiran Hj.
Ismail berkata jalan raya yang
baru itu akan memberikan ke-
mudahan dan faedah kapada
ra’ayat dalam kawasan Ulu
Belait.

Ia-nya akan memperchepat-
kan pengangkutan hasil2 ta-
naman dan sa-bagai-nya ka-

Jambatan baru di-Bukit Puan yang
menghubongakan Ulu Belait dengan
ibu kota daerah itu.

bandar2 yang pada biasa-nya
memakan masa sa-lama tiga
jam  dengan menggunakan
sungai.

Jalan raya yang berchabang
di-Sungai Liang di-jalan Raya
Brunei/Belait akan turut juga
memendekkan masa perjalanan
dari Ulu Belait ka-ibu kota.

Pengiran Momin menyatakan
orag ramai di-Labi, Bukit Puan
dan lain2 kampong di-dalam
kawasan itu tidak lagi payah
datang ka-Kuala Belait untok
menaiki bas atau kereta apabila
mereka hendak pergi ka-Ban-
dar Brunei.

USOL MENYIMPAN MAYAT
DI-RUMAH SAKIT BANGAR

BANGAR, TEMBURONG — | Labu.

Maijlis Mashuarat Daerah
Temburong yang bersidang pa-
da hari Isnin 5 Jun, meluluskan
antara lain meminta di-ubah
fadual waktu bagi perjalanan
moto sangkut yang membawa
surat2, dan Balai2 Raya hen-
dak-lah di-pasang dengan si-
ling .

Maijlis yang bersidang di-
Kelab Bangar itu telah di-pen-
gerusikan oleh Pegawai Dae-
rah, Awang Johari bin Abdul
Razak.

SURAT2 KA-BANGAR

Ahli majlis bagi kawasan
Puni, Awang Haji Abu Bakar
memohon supaya moto sangkut
yang membawa surat2 dari
Bandar Brunei supaya terlebeh
dulu singgah di-Bangar dan
kemudian-nya pergi ka-Labu,

Beliau berkata, perubahan
yang di-chadangkan itu akan
memperchepatkan lagi pengi-
riman surat2 di-Bangar dan

Satu lagi usol memohon di-
dirikan sa-buah tempat me-

| nyimpan mayat di-rumah sakit

Besar yang di-khaskan bagi
orang?2 bukan Islam.

Awang Haji Abu Bakar juga
meminta pembenaan sa-buah
balai raya di-Kampong Batang
Tuau untok penggunaan pen-
dudok?2 di-situ.

PEKEBUN? KECHIL

Awang Badas bin Kamarud-
din, ahli bagi kawasan Belaban

memohon kerajaan supaya me- |

nolong pekebun2 kechil yang
hendak memileki kerbau.

Beliau berkata mereka hen-
dak-lah di-berikan pinjaman
dan membayar hutang mereka
sa-chara beransor2.

Awang Metussin bin Aliak-
bar, ahli bagi kawasan Labu,
memohon supaya buroh2 di-
Labu Estate hendak-lah di-
bayar gaji yang sama dengan
buroh2 Kerajaan.

TANAH KAWASAN LABI
SUBOR UNTOK TANAMAN

— K. G. Malet

BANDAR BRUNEI—Usaha2
berchuchok tanam dalam ka-
wasan Labi, di-Ulu Belait ada-
lah sangat2 memuaskan, di-ma-
na pohon buah2Zan dan sayor2-

an lebeh subor dari kebanya- |

kan kawasan2 pertanian di-ne-
geri ini.

Pengarah Pertanian, Awang
K. G. Malet yang melawat ka-
wasan itu pada minggu lalu
berkata, peladang2 Pekan Labi
mengusahakan  sa-penoh-nya
tanah2 mereka untok mengha-
silkan buahZan dan sayor2an.

Awang Malet yang di-iringi
oleh Penolong Pegawai Perta-
nian Awg. Abdul Hamid bin
Ja’afar berkata, pohon buah2-
an dan tanaman2 terutama
buah2 limau, hidup dengan su-
bor-nya di-kawasan tersebut,
hasil dari usaha berchuchok
tanam yang sa-imbang dengan
kaedah2 pertanian dan juga di-
sebabkan oleh keadaan tanah2
yang subor.

Kebanyakan dari buah2-an
dan sayor2an itu di-tanam un-
tok makanan sa-tempat kerana
kerumitan dan perbelanjaan
tinggi untok mengangkut-nya
ka-bandar?2 dengan jalan su-
ngai.

Akan tetapi, orang ramai di-
lain2 bahagian2 negeri ini,
boleh mengharapkan perbekal-
an yang lebeh banyak dan ber-
macham?2 jenis buah2an dan
sayor2an dari pekan Labi di-
jual di-pasar2 apabila jalan
baru ka-kawasan itu di-buka
kapada lalu lintas.

Jalan raya tersebut akan me-
mendekkan perjalanan dari
Labi dan menjadikan-nya lebeh

murah untok mengangkut ba-
rang2 dengan kenderaan2 ka-
Kuala Belait, Seria, Tutong dan
Bandar Brunei.

Awang Malet menyatakan,
jabatan-nya membantu pela-
dang?2 di-kawasan itu mengawal
musoh2 dan penyakit2 tanam-
an, Kakitangan2 di-pusat per-
tanian di-Labj turut juga mem-
berikan nasihat kapada pela-
dang2 mengenai kaedah2 perta-
naman.

SEMINAR

Sementara itu dua orang pe-
gawai pertanian telah berlepas
ka-Sabah pada hari Rabu yang
lalu untok menyertai seminar
teknikal mengenai kelapa sawit
di-Sandakan.

Mereka itu ia-lah Awg. Abdul
Hamid bin Ja'afar, Penolong Pega-
wai Pertanian dan Awg. Solomon
Soo, Pembantu Pertanian Kanan.

Seminar yang telah bermula
pada hari Khamis itu telah mem-
binchangkan semua aspek tentang
penanaman kelapa sawit.

Pengarah Pertanian, Awg. K. G.
Malet berkata, pakar2 antara bang-
sa telah mengemukakan kertas2
Kerja mengenai penyimpanan dan
pemasaran kelapa sawit usaha?2
mengeringkan-nya, ekonomi ki-
lang2 kechil menandingi kilang2
besar kelapa sawit dan lain2 aspek
mengenai perusahaan kelapa sawit
termasok pembenaan kilang2

Seminar itu juga telah membin-
changkan mengenai kemajuan me-
merah kelapa2 sawit, pemunggah-
an dan pengangkutan kelapa sawit,
teknik2 menyembor pohon2 kelapa
dari udara dan sebagai-nya.

Pada masa ini Brunei belum lagi
mempunyai ladang2 kelapa sawit,
tetapi sa-bidang tanah yang agak
besar di-daecrah Temburong telah
di-sediakan untok penanaman ke-
lapa sawit.

Chontoh2 tanah dari kawasan
tersebut telah di-kirimkan ka-sebe-
rang laut untok di-analisa guna
menentukan kebaikan tanah itu
bagi penanaman Kelapa sawit.

LEBEH $11 JUTA UNTOK
PEMBENAAN S.M.M.P.
YANG BARU

BANDAR BRUNEI—Sekolah Menengah Melayn Pertama reng-
kas-nya S.M.M.P. akan di-tempatkan tidak lama lagi dalam ban-

gunan-nya sendiri di-Jalan Muara.

Pengarah Pelajaran, Dato Paduka Malcolm McInnes berkata
t,algawa_pemhennan bangunan sekolah baru itu telah pun di-kemu-
kakan kapada tawaran dan kerja2 akan di-mulakan dalam bulan

hadapan.

Sekolah baru itu merupakan |

sa-buah sekolah champoran
yang sempurna dan akan mem-
punyai bilek2 darjah bagei kira2
2,000 orang penuntut,
Sekolah itu akan mempunyai
rumah2 bagi kakitangan2-nya,
sa-buah kolam bernang, sa-
buah dewan latehan jasmani,
padang2 permainan dan sa-
buah padang sokan yang mem-

punyai sa-buah pentas penun-
tun.,

[a-nya juga akan mempunyai
sa-buah dewan sharahan de-
ngan kerusi2 yang dapat me-
nampong semua penuntut2 di-
sekolah itu serta sa-buah per-
pustakaan dan lain2 kemudah-
an2.

Sekolah SM.M.P. baru itu

akan mempunyai 57 buah bilek
darjah, lapan buah makmal
sains, bilek2 bagi kerja2 men-
jahit, bertukang besi dan kayu,
asohan rumah tangga dan
kerja2 pertukangan tangan,

Rangkaian bangunan seko-
lah tersebut di-taksirkan mene-
lan belanja sa-banyak sa belas
juta, enam ratus ribu ringgit.

Sa-tengah2 dari penuntut2
akan tinggal di-sekolah
Asrama?2 yang berasingan akan
di-adakan bagi penuntut lelaki
dan perempuan.

SM.M.P. yang merupakan
sekolah menengah Melayu yang
pertama di-negeri ini. Pada

| masa ini di-tempatkan di-satu

bangunan sambongan kapada
S.M.J.A, di-Bandar Brunei.

NUZUL AL-KORAN: ULAMAZ2
NEGARA2 ISLAM DI-UNDANG

BANDAR BRUNEIL — Ja-
batan Hal Ehwal Ugama telah
menubohkan sa-buah jawatan-
kuasa tinggi untok meranchang
sambutan  perayaan2 Hari
Ulang Tahun Nuzul Al-Koran
bagi kali yang ka-sa-ribu empat
ratus,

Kitab Suchi Al-Koran telah
di-wahyukan buat pertama kali
kapada junjongan kita Nabi
Muhammad s.a.w. pada bulan
Ramadzan yang mana pada
tahun ini jatoh dalam bulan
Disember.

Jawatankuasa  tinggi itu

mempunyai 37 orang anggota

iy B e Gl L e

Moty

dengan Yang Amat Mulia Pe-

| ngiran Muda Dato Paduka Ka-

maluddin sa-bagai pengerusi.

Buat masa ini jawatankuasa
tersebut menchadanpkan pera-
yaan2 sa-lama tujoh hari bagi
perengkat?2 daerah dan negeri
dalam mana kanak2 dan pe-
muda pemudi serta orang2 de-
wasa akan mengambil baha-
gian.

Sa-orang juruchakap Jabatan
Hal Ehwal Ugama berkata, tu-
juan utama perayaan? itu ia-lah
untok menegaskan kapada
orang2 Islam di-negeri ini ten-
tang kebenaran Kitab Suchi Al-
Koran.

Dalam perayaan2 itu, ulama2
Islam dari Mesir, Indonesia,
Malaysia dan lain2 negara
Islam akan di-undang untok

memberikan sharahan2 menge- |

nai Islam.

dan

Waktu2 Sembahyang, Imsak
Matahari

Waktu? sembahyang, imsak dan matahari rerbr'f\ bagi
Daerah? Brunei/Muara, Tutong dan Temburong mulai hari
Rabu 14 Jun, 1967 hingga ka-hari Selasa 20 Jun, 1967

Terbit

ada-lah saperti di-bawah ini:—

Hari : M’afahup
Bulan Dzohor  Asar Magrib Isha  Imsak Suboh T_erbx:
14 Jun 1226 3-46 6-37 749 437 452 607
15 Jun 12-26 346 6-37 7-49 4-37 4-52  6-07
16 Jun 12-27 .47 638 7500 4-37 4-52 6-08
17 Jun 12-27 347 6-38 7-50 4-37 4-52 6-08
18 Jun 1227 347 6-38 7-50 4-37 4-52 6-08
19 Jun 1227 347 6-38 7-50 4-37 4-52  6-08
20 Jun 1227 347 6-38 750 4-37 4-52 6-08

Waktu sembahyang dan _f'msak b_agi Daerah Belait
hendak-lah di-tambah tiga minit pada tiap? wakm. ;

Sembahyang Juma'at di-seluroh Negeri Brunei di-mulai
pada pukol 12-45 tengah hari.

Peratoran
hubongan surat

menyurat
dengan M.B.

BANDAR BRUNEI, — Kera-

| jaan telah memohon ketua2 pe-

jabat-nya supaya mtngalamat-
kan surat2 mereka kapada
Menteri Besar melalui Setia
Usaha Kerajaan.

Ia-nya juga memohon ketua2
pejabat atau pegawai2 kerajaan
supaya menemui Setia Usaha
Kerajaan apabila mereka hen-
dak menemui Menteri Besar.

Sa-orang juruchakap Pejabat
Setia Usaha Kerajaan berkata
bahawa, peratoran itu terkan-

dong dalam satu perentah tetap |

kerajaan. Pejabat Setia Usaha
ada-lah saloran biasa surat me-
nyurat di-antara jabatan2 de-
ngan Menteri Besar,

Kerajaan mengalu2kan kerja-
sama dari orang ramai menge-
nai peratoran ini, la-nya di-
adakan untok memudahkan
tindakan.

Pegawai2 Ugama
melawat
Malaysia Barat

| BANDAR BRUNEL — Satu

rombongan lima orang pega-
wai2 Jabatan Hal Ehwal
Ugama, Brunej telah berlepas
ka-Malaysia Barat pada hari
Isnin, 5 Jun yang lalu kerana
mengadakan lawatan sambil
belajar sa-lama kira2 sa-bulan
di-sana.

Rombongn itu terdiri dari empat
orang pegawai2 dari Bahagian Pe-
Ity ol Rahagian R IR
Pelabat! Kadhil Besar b i

Mereka di-jangka akan meng-

habiskan masa  kebanyakan-
di-negeri2 Johor dan Ke%a_h.n 2Ll

itu.

M.M.D. TUTONG:
DUA USOL
MENGENAI
KENDERAAN
BAGI MURID2
SEKOLAH

TUTONG— Maijlis Mashuarat
Daerah Tutong dalam persi-
dingan hari Rabu lepas telah
meluluskan dua usal mengenai
kenderaan bagi murid2 seko-
lah2 dari kawasan2 luar ban-
dar yang menghadhiri sekolah2
di-bandar Tutong. 3

Usol pertama yang di-bawa
oleh Awang Ringgit bin Luang,
wakil bagi Ukong Bukit ia-lah
mengenai kenderaan laut bagi
kanak2 di-ulu Sungai Tutong
vang belajar di-darjah2 Ing-
geris di-Sekolah Melayu Muda
Hashim.

Usol kedua di-kemukakan
oleh Awang Mohamad Zain bin
Serudin, wakil bagi Tanjong
Maya, ia-itu mengenai murid2
sekolah ugama dari kawasan2
Iuar bandar.

MURID2 UGAMA

Awang Mohamed Zain me-
minta supaya murid2 ugama
dari kawasan2 luar bandar yang
belajar di-sekolah ugama Muda
Hashim hendak-lah di-berikan
kenderaan. .

Terdahulu dari itu, majlis
mashuarat itu telah mendengar
jawapan2 kapada beberapa
soalan2 mulut yang di-kemuka-
kan oleh wakil2 maijlis.

Soalan2 itu terdiri dari ke-
layakan2 bagi memasoki se-
kolah2 Inggeris, kemajuan ber-
bagai2 majlis mukim, hingga
kapada bilangan sungai2 yang
telah di-bersehkan dan di-salor-
kan di-daerah tersebut.

Ahli2 majlis juga ingin me-
ngetahui apakah kerja2 tamba-
han yang di-perlukan untok
menyiapkan Masjid Hassanal
Bolkiah dan siapakah bertang-
gong jawab untok menjaga ha-
laman2 di-balai2 raya.

JALAN RAYA

Sa-orang lagi zhli maijlis ingin
mengetahui tentang bilangan
jalan2 raya di-Tutong yan
telah di-tutup dengan miny
tar pada tahun lalu,

Sidang tersebut telah di-pe-
ngerusikan oleh Pegawai Dae-
rah, Pengiran Othman bin Pgn.
Anak Mohamad Salleh.

Pengiran Othman meng-
uchapkan terima kaseh kap:
\évakﬂz kerana nasihat2 mercka

an menyatakan, ranchangan
dan projek2 di-dalam a&nganzamh ;
itu sedang di-laksanakan sesuai
dengan peratoran2 dan ke-uta-
maan.nya‘ = "

Beliau menyatakan, daerah

Tutong mempunyai 19 buah

balai raya yang membx

Kcrkhldmatanka 1da
ampong dalam kawasan

HARI
PERTAMA
PENGELUARAN
MATA WANG
BRUNEI

TARIKH-NYA 12 Jun, 1967
dan hari-nya jatoh pada hari
Isnin serta tarikh Ejjruh 29
Rabi'ul Awal, 1387. Ini-lah
hari dan tarikh vang sukar di-
lupakan orang yang di-sifatkan
sa-bagai tapak sa-langkah Bru-
nei menuju ka-ambang kema-
juan dalam arus dan gelomban
dunia dewasa ini, ia-itu tarikh
pengeluaran mata wang Brunei
yang baru yang berbentok dan
ukoran yang amat menarek.

Sejak  pengumuman  di-buat
mengenai  pengeluaran  maia
wang Brunei yang baru itu
telah heboh di-bicharakan orang
dalam berbagai2 segi termasok
mengenai  penggunaan-nya di-
negaral jiran tetangga kita. Te-
tapi keraguan itu telah selesai
apabila penerangan2 lanjut di-
berikan yang menegaskan baha-
wa mata wang Brunei yang
baru itu dapat di-gunakan di-
Malaysia dan Singapura. Per-
kembangan ini ada-lah berda-
sarkan kapada hubongan surat
menyurat di-antara Kerajaan2
ketiga2 buah negara tersebul.
Hubongan tersebut ia-lah untok
mendapatkan perselujuan supa-
ya tukar menukar penggunaan
mata wang Brunei itu akan
sama dengan persetujuan yang
teleh di-chapai oleh Singapura
dan Malaysia.

Oleh i, maka boleh-lah
orang? yang tinggal di-tiga ka-
wasan ini menggunakan mana2
satu mata wang di-kawasan
Malaysia, Singapura dan Brunei
oleh " kerana wang2 itu akan
di-terima di-mana2 saja dengan
harga yang sama.

Suasana pada 12 Jun di-
bank2 di-Brunei amat menarek
juga apabila kelihatan orang ra-
mai berpusu2 membanjiri bank2
tersebut dengan satu niat saja
ia-itu untok mendapatkan wang
baru.

Masaalah kedudokan peng-
gunaan mata wang lama dan
baru ini telah pun di-buat pe-
ngumuman?2 yang chukup untok
di-fahami. Radio dan suraf2
khabar tempatan telah menyi-
barkan bahawa  sunggohpun
wang baru itu tarikh pengeluar-
an-nya di-tetapkan pada 12 Jun,
1967, tetapi ini tidak berarti
wang lama itu tidak sah di-per-
lakukan lagi. Wang lama itu
boleh di-lakukan untok berjual
beli sa-hingga beberapa wakiu
atau lebeh tegas lagi sa-hingga
ia- habis di-tarek balek oleh
penguasa2 pengeluaran  mata
wang negeri ini, Singapura dan
Malaysia, :

Kedudokan ini amat jelas
untok di-fahamkan dan  kita
tidak-luh payah tergesa2 pergi
ka-bank2 untok menukar
wang fersebut dan  kita tidak
payah bersusah? merasa ragu2
tentang kedudokan iru. P

Tetapi, walau pun demikian
orang? yang menukar wang
[ama kapada wang yang baru
itu pada 12 Jun yang lalu, Rt’-l
banyakan-nya di-timbulkan rh.rrrl
saru kemegahan ingin memileki
wang yang baru yang di-keluar-
kan oleh negeri dan kerajaan
mereka sendiri

|

SAMBUTAN HARI
MOHAMMAD s.a.w.

NABI

KEPUTERAAN

BANDAR BRUNEI—Persediaan2 untok merayakan hari kepute-
raan Nabi Mohammad s.a.w. di-seluroh negeri pada 20 Jun ini te-
lah di-ator dengan rapi dan hampir keselurohan achara2 itu di-

susun dengan lanchar-nya.
Di-Bandar Brunei, perarak-

| an mengelilingi bandar akan

di-ambil bahagian oleh lebeh

| dari 50 pasokan dari berbagai2

peringkat yang akan membawa
sepandok2 mengagong dan
memuliakan riwayat hidup dan
ajaran2  Nabi  Mohammad
5.8.W.

Perarakan serupa akan di-
adakan juga di-Kuala Belait
dan sa-lepas perarakan itu
Shahibol Fadzilah, Tuan Mufti
Kerajaan Brunei, Awang Haji
Ismail Omar Abdul Aziz akan
memberikan sharahan,

Pada 22 Jun, di-Madrasah
Bandar Brunei akan di-lang-
songkan pertandingan berzanji

peringkat akhir seluroh negeri
dan tiap2 daerah akan meng-
hantar wakil-nya dalam per-
tandingan tersebut.

Daerah Brunei dan Muara
akan di-wakili oleh dua orang
peserta dalam bahagian2 lelaki
dan perempuan, sementara
Daerah2 Belait, Tutong dan
Temburong akan  di-wakili
oleh sa-orang peserta lelaki
dan sa-orang peserta perem-
puan bagi tiap2 daerah.

Sempena merayakan hari
keputeraan Nabi Mohammad,
s.a.w. itu, maka pada 20 Jun
ini telah di-ishtiharkan sa-
bagai satu hari kelepasan
awam bagi seluroh negeri.

Banyak usol2 dalam M.M.D. Belait
terkeluar dari kuasa majlis

KUALA BELAIT — Pegawai
Daerah Belait Pengiran Mo-
min bin Pengiran Haji
Ismail berkata, banyak dari
usol2 yang di-kemukakan oleh
anggota majlis mashuarat Dae-
rah Belait tidak boleh di-
masokkan ka-dalam agenda
mashuarat.

Usol2 itu terpaksa di-tolak
kerana terkeluar dari kuasa
dan tanggong-jawab2 mailis itu.

Pegawai Daerah itu yang
juga menjadi pengerusi majlis
mashuarat itu berkata demiki-
an ketika beruchap kapada
ahli2 majlis dalam sidang-
nya di-bilek persidangan Pe-
jabat Daerah di-Kuala Belait
pada hari Isnin lalu.

Majlis Mashuarat Daerah
itu merupakan badan penasi-
hat kapada Pegawai Daerah,
terutama mengenai perkara2
di-daerah itu saperti perkem-
bangan, kebajikan dan pertad-
biran-nya. X

“Ta-nya tidak mempunyai
kuasa untok bertindak terha-
dap urusan2 lain2 daerah, apa-
tah lagi dengan persoalan2 ne-
gara”, tegas Pgn. Momin.
~ Pengiran Momin menggesa
ahli2 majlis mashuarat supaya
menumpukan usol2 mereka
kapada perkara2 yang ada hu-
bongan-nya dengan Daerah
Belait sahaja. Majlis mashua-
rat daerah tidak mempunyal
kuasa untok menasihatkan
Kerajaan sa-bagaimana yang
kerap kali di-anggap oleh ahli2
mailis.

Beliau juga merayu kapada
hadhir

orang ramai supaya
dalam mashuarat2-nya guna

mempelajari dari dekat apa
yang di-bahathkan dan di-per-
binchangkan dan bukan sa-
takat bergantong kapada kha-
bar2 angin dan berita2 liar.

Majlis tersebut kemudian-
nya telah mendengar jawapan2
ka-atas tiga soalan yang di-
kemukakan oleh Awg. Matzin
bin Teradi yang ingin menge-
tahuij bilakah masa-nya geran
tanah di-Ulu Belait akan dapat
di-keluarkan oleh Kerajaan.

Beliau menyatakan, tanah2
tersebut telah pun di-tanam
dengan batu2 sukatan-nya.

Awang Matzin ingin juga |

mengetahui bila-kah kerajaan
akan mengadakan kelas Dar-
jah VI di-Sekolah Melayu
Bukit Sawat.

Beliau bertanya tentang apa
yang di-sifatkan-nya sa-bagai
chukai menureh getah sa-ba-
nyak lapan sen oleh jabatan
pertanian ka-atas tiap2 pohon
getah yang di-tanam di-atas
tanah Kerajaan, dan sama ada
lesen menureh getah sa-banyak
$1 pada sa-tumpok tanah me-
rupakan satu langkah untok
membantu orang2 kampong.

Dalam uchapan penanggo-
han Yang Berhormat Pengi-
ran Mohamed Yusof bin Pe-
ngiran Abu Bakar memuji Pe-
gawai Daerah Belait dan kaki-
tangan kerana memelihara
kadar kemajuan yang berjalan
sekarang dalam kerja2 per-
kembangan di-daerah itu.

Beliau berkata, sekarang ter-
dapat bangunan2 baru, saperti
balai2 raya dan balai2 pulis.
Jalan2 raya baru telah di-bena
dan jalan2 raya yang lama di-
perbaiki.

Akan tetapi, Pengiran Mo-
hammed Yusof berpendapat
bahawa perkembangan boleh
di-perchepatkan dan lebeh ba-
nyak lagi projek2 di-laksana-
kan di-daerah tersebut.

Kata-nya, apa yang terdapat
di-daerah  Belait  sekarang

——

Pejabat Pos hadapi
masaaloh surat2
beralamat

ta terang

BANDAR BRUNEI — Ketua
Pos Negara, Awang Haji Al;
Khan melahirkan rasa bim.
bang tentang jumlah surat2
yang sa-makin  bertambah,
yang tidak dapat di-serahkan
kapada alamat2-nya atau di-
kembalikan kapada pengirim2
surat tersebut.

Surat2 itu sama ada tidak
mempunyai alamat2 yang sem-
purna atau pun pengirim2
tidak dapat di-kesan, sa-lain
dari tanda2 pos di-sampol2
surat.

Awang Haji Ali Khan ber-
kata, surat2 yang tidak di-beri-
kan alamat yang chukup me-
nyebabkan banyak gangguan
dan kelambatan dalam kerja2
memileh surat2 itu.

Sa-tengah2 surat mempu-
nyai nama2 penerima tetapi
alamat2 mereka tidak dapat
di-bacha.  Surat2 serupa itu
lazim-nya di-kembalikan ka-
pada pengirim2-nya, tetapi da-
lam kebanyakan perkara, ala-
mat2 pengirim pun tidak fte-
rang untok di-bacha,” tegas
Awang Haji Ali Khan,

Ketua Pos Negara itu ber-
kata, sa-suatu alamat yang di-
tulis di-atas barang2 yang di-

| kirimkan melalui pos saperti

surat2, bungkusan2 dan sa-
bagai-nya ada-lah merupakan
panduan kapada pejabat pos
tentang tempat yang di-kehen-
daki oleh pengirim untok di-
serahkan barang2 itu.

Orang ramai akan memban-
tu diri mereka sendiri jika me-
reka berhati2 menulis butir2
yang chukup di-atas sampul2
memudahkan penyerahan.

Beliau menggesa supaya
bandar atau kota di-mana sa-
suatu surat itu di-alamatkan
hendak-lah di-tulis dengan te-
rang dan jelas di-atas sampul2
surat.

Awang Haji Ali Khan ber-
kata, pejabat pos Bandar Bru-
nei tidak lama lagi akan meng-
adakan peti2 surat tambahan
bagi kemudahan2 orang ramai.

tidak-lah sampai kapada 50
peratus dari matalamat2 per-
kembangan.

Pengiran Mohammed Yusof
menggesa majlis mashuarat itu
supaya memalingkan perhati-
an-nya terutama kapada per-
kembangan pertanian dan per-
usahaan di-daerah itu.

Beliau menyatakan, jika
pendudok2 bumiputera di-beri-
kan bantuan mereka mampu
memajukan tanah dengan jaya-
nya bagi pertanian dalam masa
kurang dari 10 tahun,

£

BERCHUCHOK TANAM UNTOK JUALAN — KERJA.
YANG MENDATANGKAN UNTONG

Di-suatu ladang sa-luas 52
ekar yang mengandongj bukﬂ
dan tanah datar di-tepi
jalan raya di-Senaut, 2] batu
dari Bandar Brunej ka-padang
minyak Seria, Sharikat Minvak
Shell Brunei berharap akan
memberikan chontoh bahawa
berchuchok tanam untok jual-
an boleh menjadi suaty peker-
jaan yang mendatangkan un-
tong dan memberi keadaan
kurang2-nya sama jika tidak
lebeh dari yang boleh di-dapati
dari bekerja di-belakang meja
dalam sa-buah pejabat di.
Bandar Brunei.

B.S.P. telah mengadaka: i2
ayer bagi 4 ekar tanah T{Ln':;lalﬁ
di-situ dan_mcn]adikan-nya sawah?2
padi. Ia juga telah membena sa.
buah kolam untok memelihara
ikan ayer tawar, dan lerengan?
dan bukit2 itu diratakan ber.
tingka2 untok menanam pokok2
yang mendatangkan hasil i

sa i
getah, buah2an dan lada hﬁ‘;':r:
dan telah mengasingkan tanah

datar yang lain-nya untok kels
sawet dan Kkelapa biasa unl:r?i
jualan.

Di-ruangan antara kelapa bi
itu dan boleh jadi amar:{ﬂjagf:::
kelapa sawet itu B.S.P. berchadang
hendak menternak beberapa ekor
lembu sa-bagai tambahan kapada
pendapatan dengan menjual
daging.

Tanah yang sa-lebar 52 ekar itu
ada-lah menchukupi luas-nya me-
nampong 4 Keluarga pekebun ke-
chil. Tiga keluarga sudah pun
berada di-situ. Mereka itu mene-
rima bayaran bulanan lebeh ku-
rang sama banyak-nya dengan gaji
yang biasa-nya di-bayar kapada
pekerja2 pertanian sa-lain dari fa-
edah? saperti rumah tidak ber-
sewa, dan kebenaran berchuchok
tanam dan berkebun buah2an di-
kawasan rumah dan mengusahakan
sawah itu sa-bagai harta milek
mereka sendiri

Sa-bagai satu galakan lagi BSP
telah berjanji akan membayar bak-
sis kapada keluarga2 itu dari masa
ka-masa dari jualan hasil meng-
ikut sa-takat kejayaan yang ter-
dapat dari kebun2 itu.

Tkan dalam kolam itu ada-lah
menjadi milek mereka untok di-
bahagikan2 atau di-jual sa-bagai
harta bersama.

Dalam masa yang sa-wajar-nya
— 6 tahun bagi getah, lebeh awal
bagi lada hitam dan awal lagi
bagi kelapa sawet — tanah yang
dahulu-nya itu belukar akan men-
jadi suatu kawasan wang yang
menghijau yang boleh di-harap
oleh pekebun2 kechil itu ‘untok
menampong  keperluan2  iktisad
mereka.

Ranchangan berkebun itu telah
lama di-ura2kan — dari Kkeinginan
BSP hendak melihat ekonomi
Brunei beraneka macham supaya
apabila minyak yang mengalir
dari telaga2 minyak di-Seria dan
di-perayeran "itu berhenti mengalir
orang2 Brunei yang mempunyai
kebun masing2 akan terus menik-
mati chara hidup yang baik yang
telah di-berikan oleh hasil dari
minyak.

Menurut Tuan C. H. _Hudda{t.
ketua ranchangan pertanian BSP
pada akhir tahun 1964 baharu-lah
rundingan di-adakan dengan Kera-
jaan untok mendapatkan tanah itu
bagi ranchangan pertanian. Per-
setujuan segera di-dapati dan sha-
rikat itu telah membuka tanah -itu
dalam bulan Julai tahun yang ber-
ikutan. - ;

Tanaman2 untok di-jual itu
hidup dengan baik. Getah sudah
pun lebeh dari 20 kaki tinggl-nya,
kelapa sawet pula subor dan lada

tersebut.

telah di-bawa

BSP, Awang C. H.
Itu, maka di-bawah
di-tulis oleh beliau.

hitam itu telah menjalar kapada
tiang2 junjongan dan melarat ka-
dawai2 perhubongan yang akhir-
nya akan di-palut oleh dahan2 lada
itu sa-hingga menjadi suatu pagar
lada hitam yang menghijau.

Ternakan lembu itu akan di-
usahakan di-suatu masa apabila
Kelapa biasa itu telah chukup

tinggi untok memberi perlindongan
dan panas matahari dan rumput
kasar yang ada itu di-gantikan de-

ngan rumbut makanan binatang
yang banyak zat-nya.
Tujuan utama melancharkan

projek berladang ini ia-lah untok
menyiasat kemungkinan mening-

| gikan taraf hidup pekebun2 kechil

dan meujudkan ladang2 perniaga-
an bagi menggantikan perusahaan
berladang yang tidak terator sa-

perti yang biasa di-lakukan, su-
paya pekebun2 kechil itu dapat
menikmati  sa-penoh2-nya  hasil

dari tenaga mereka.

Tanpa mempunyai lain2 sumbar
logam dan juga perusahaan2 untok
memberikan  pekerjaan menam-
pong pendudok yang chepat sa-
kali bertambah2 itu Sharkat
Minyak Shell Brunei perchaya ba-
hawa pekerjaan berladang boleh
menjadi satu perusahaan penting
dalam menjadikan ekonomi Brunei
beranika jenis.

Satu perusahaan pertanian yang
menguntongkan boleh membantu
menyekat pemergian ka-bandar2
oleh orang2 kampong dan belia2
yang berhenti dari sekolah2 yang
biasa-nya menchari pekerjaan de-
ngan kerajaan dan lain2 majikan.

Peluang bekerja kechuali bagi
mereka yang chukup mahir ham-
pir tiba ka-peringkat yang terbatas
sa-kali. Peluang2 baru untok pe-
kerjaan mesti-lah di-adakan segera
dan dengan ada-nya tanah untok

PEGAWAI Akhbar, Awang Mustapha bin Yusof
baharu? ini telah melawat Pusat Pertanian, Sharikat
Minyak Shell di-Senaut untok melihat sa-chara
dekat usaha? pertanian yang di-jalankan di-pusat
Dalam lawatan itu, Awang Mustapha
melihat ka-kawasan2
tanam dan di-beri penjelasan? tentang gerakan
pusat tersebut oleh Ketua Ranchangan Pertanian
Huddart.
ini di-siarkan renchana yang

berchuchok

Hasil dari lawatan

| semua orang, maka ada-lah pen-

ting bagi belia2 yang berhenti dari
sekolah dan lain2 orang yang tidak
dapat bekerja dengan kerajaan dan
lain2 majikan, menumpukan pan-

| dangan mereka ka-bumi Allah
untok meneroka kekayaan alam
dengan menjadikan-nya kebun2

kechil yang menguntongkan dari
segi ekonomi.

Sharikat Minyak Shell Brunei
berpendapat bahawa luas-nya ka-
wasan kebun2 kechil di-Senaut itu

ada-lah bergantong kapada jenis
tanaman yang memberikan pen-
dapatan tetap. Tiap2 sa-orang
pekebun kechil mempunyai kira2
dua ekar untok menanam padi,

buah2an dan sayoran2 untok di-
buat makanan dan sa-lain dari itu
sa-bagai tambahan, satu dari ke-
luarga2 itu mempunyai 12 ekar
getah, yang lagi satu mempunyai
12 ekar kelapa sawet dan yang
ketiga pula mempunyai sa-ekar
ladang lada hitam dan 3 ekar
pohon buah2an untok di-jual.
Ini-lah kawasan2 tanaman2 yang
di-perchayai keluarga2 itu dapat
menguruskan-nya sendiri dan juga
di-harapkan akan dapat memberi-
kan hasil pendapatan yang besar
juga. Pokok2 itu mengambil masa
beberapa tahun untok besar dan
tentu-lah sukar untok di-taksirkan.
Getah moden yang mengeluar-
kan banyak susu ada-lah tanaman
yang baik untok di-tanam di-
Brunei di-mana keadaan dari segi
hawa ada-lah sangat sesuai. Tetapi
getah sekarang menghadapi tan-
dingan hebat dari getah tiruan
namun begitu jika di-ambil harga
50 sen sa-paun, suatu Kkeluarga

pekebun kechil maseh boleh men-

dapati berkebun getah sa-bagai satu

pekerjaan yang menguntongkan.
Lada hitam pula, sunggoh pun

| semata2

ia boleh memberikan hasil penda-
atan yang menarek hati, tetapl
Eu;nl masa ini kelaps sawet-lah
nampak-nya tanaman yang mena-
rek hati sa-kali dari ketigaZ-nya.
Bagaimana pun sa-buah  kebun
kechil mesti-lah dekat dengan sa-
buah kilang kelapa sawet supaya
hasil tanaman-nya dapat di-kilang-
kan.

Sa-lepas sa-tahun genap ber-
jalan, gambaran yang berikut ini
telah munchul jelas sa-kali me-
ngenai perbelanjaan modal di-Pusat
Pertanian Sharikat Minyak Shell
Brunei di-Senaut,

+ Perbelanjaan kira2 $11,000 untok
memberseh membuat  tingkat2
memasang pagar, beneh, dil. ada-
lah lebeh kurang sama perbe-
lanjaan bagi 12 ckar kelapa sawel
atau sa-ekar lada hitam. )
perbelan fjaan kira2 $13,500 bagi
menjadikan 12 ekar hutan ka-
pada getah ada-lah lebeh dari
sa-ckar Kebun lada hitam atau
pun 12 eckar kelapa sawel. :
* masa mengutip hasil di-perchayai
lebeh chepat dari kelapa sawet
di-ikuti oleh lada hitam yang
mulai berbuah dalam tahun ka-
empat sa-lepas di-tanam dan lama
lagi bagi getah yang hanya boleh
di-toreh sa-telah 6 - 7 _tahlm.

Getah dan kelapa sawet di-jangka
akan terus berhasjl sa-lama 40
tahun atau lebeh sementara lada
hitam hanya kira2 15 tahun.
Padi yang di-tanam di-pusat itu
untok makanan kapada
pekebun2 kechil itu. Padi pada
masa ini tidak dapat bertanding
dengan getah, kelapa sawet atau
lada hitam sebagai tanaman yang
memberikan pendapatan tetap sung-
goh pun hasil dari 4.2 ekar sawah
di-ladang itu hampir2 lima kali
ganda banyak-nya dari perhitong-
an panjang hasil2 sa-ekar sawah
padi yang ada di-kampong2 di-
seluroh negeri.

Keadaan ini mungkin berubah
sekira-nya sa-jenis padi baru yang
mengeluarkan hasil yang tinggi
dari Filipina di-kenali sebagai IR8
berjaya di-tanam di-Brunei. Dua
atau tiga penanaman padi itu da-
lam sa-tahun mungkin menjadikan-
nya suatu tanaman yang memberi-
kan pendapatan tetap yang baik
bagi membantu mengadakan ma-
kanan kapada pendudok2 Brunei
yang_ sa-makin bertambah pesat-
nya itu.

Padi sebagai tanaman yang
memberikan pendapatan tetap
akan memberi lebeh keuntongan

( Lihat muka 8)

*



Muka 6.

PELITA BRUNEI Hari Rabu 14 Jun, 1967,

PERLAWANAN
BOLA SEPAK
ANJORAN
MAJLIS BELIA

BANDAR BRUNEIL - Satu
rekod jumlah peserta sudah
pun di-terima bagi perlawanan
bola sepak tahun ini anjoran
Majlis Belia Negeri Brunei.
Sa-jumlah 25 pasokan dari
21 buah pertubohan2 belia
akan menyertai dalam perlawa-
nan yang akan di-jalankan sa-
chara kumpolan atau bahagian

lawan pukol mati.

Di-antara peserta baharu ia-
lah pasokan Kesatuan2 Belia
dari Kampong Setia Baharu,
Gadong dan Kilanas.

Pemegang piala, pasokan
Sumbiling A" termasok da-
lam bahagian “‘H™ sementara
pasokan Sumbiling “*B" dalam
bahagian 1" sa-telah membuat
chabutan.

Perlawanan pembukaan akan
di-jalankan antara pasokan
Kesatuan Bekas Penuntut2 Se-
kolah Pertukangan dengan pa-
sokan Belia Melayu Tembu-
rong pada hari ini.

Perlawanan akhir di-jangka
berlangsong menjelang akhir

bulan Ogos ini,

safar tidak
mendapat sambutan

BANDAR BRUNEIL — Te-

masha mandij safar tidak men- 1

dapat sambutan tahun ini dan

keadaan di-pantai2 di-seluroh |

negeri sa-panjang hari Rabu
lepas ada-lah tenang saperti
biasa.

Temasha mandi safar pada
masa2 lampau merupakan satu
temasha bermandi manda yang
di-lakukan oleh orang2 Melayu
di-tepi2 laut dan sungai dengan
keperchayaan bahawa ia-nya
dapat membersehkan diri me-
reka dari dosa dan nasib yang
malang,

Akan tetapi, pengumoman?2
yang di-buat baru2 ini oleh
Alim Ulama telah merubah tra-
disi dan keperchayaan ini.

Sa-orang juruchakap Hal
Ehwal Ugama berkata. tidak
terdapat sebarang nas dalam
Kitab Suchi Al-Koran yang
menyatakan  bahawa  bulan
Safar merupakan satu bulan
yang membawa kechelakaan
atau pun hari Rabu yang ter-
akhir dalam bulan itu hendak-
lah di-kerjakan mandi manda
untok membersehkan dosa atau
kechelakaan.

Juruchakap

itu  berkata,

orang2 Melayu di-masa2 lam-
pau telah terkeliru. Kepercha-
yaan lama itu sama sekal;j tidak
ada hubongan-nya dengan ke-
perchayaan Islam.

Gambar bawah, pantai Jeru-
| dong kelihatan lengang sahaja.

BANDAR BRUNEI — Mailis
Meshuarat  Daerah  Brunei/
Muara semalam telah melulus-
kan dua wsol untok mengada-
kan kenderaan jenazah di-ayer
untok mengusong mayat2 dari
Kampong Ayer ka-tanah2 per-
kuboran dan mengadakan ru-
mah bagi bidan2 di-kampong
ayer.

Kedua2 usol itu telah di-
bawa oleh Pengiran Mohamed
bin Pengiran Lahab, wakil bagi
kawasan Raja Muda.

Pgn. Mohamed berkata, ken-
deraan jenazah itu hendak-lah
di-adakan oleh Jabatan Hal
Ehwal Ugama dan rumah2 bagi

bidan2 tersebut di-sediakan
oleh kerajaan.
SOALAN2

Majlis meshuarat itu kemu-
dian-nya mendengar jawapan2
kapada soalan2 yang di-kemu-
kakan oleh ahli2 majlis terse-
but.

Soalan? itu berkisar dari ke-
adaan di-tamu, kenderaan bagi
murid2 dari Kampong Ayer,
hingga kapada rumah2 bagi
anggota2 Pulis.

Pegawai Daerah Brunei/
Muara Awang Ali bin Awang
Besar merangkap pengerusi
majlis mashuarat itu berkata,
tidak ada ranchangan hendak
mengadakan kenderaan bagi
murid2 dari Kampong Ayer
yang belajar di-Maktab Sultan
Omar Ali Saifuddin di-Bandar

Brunei,
Awang Ali mengatakan ba- |

USOL KENDERAAN DI-AYER UNTOK BAWA
JENAZAH KA-TANAH2 PERKUBORAN

hawa berek2 kajang yang ada
sekarang di-Bandar  Brunej
akan di-runtohkan dan anggo-
ta2 pulis yang tinggal di-
berek2 itu berpindah ka-saty
bangunan lain apabila kerja2
memperbaiki dan mengechat
telah selesai.

Perlawanan hola sepak
di-Temburong

BANGAR, — Sa-banyak tujoh
buah kampong dan jabatan2
kerajaan di-daerah Temburong
telah memasoki satu perlawa-
nan bola sepak yang di-anjor-
kan oleh Persatuan Pemuda
Pemudi Melayu Temburong.

Perlawanan itu ada-lah buat
pertama kali-nya di-adakan di-
daerah itu yang di-anjorkan
persatuan itu.

Sa-orang juruchakap persatu-
an itu menyatakan bahawa per-
lawanan itu di-adakan ia-lah
sa-jajar dengan ranchangan2

kegiatan  persatuan tersebut
pada tahun ini.
Perlawanan tersebut telah

pun di-mulakan pada 2 Jun
vang lalu.

Perlawanan akhir di-jadual-
kan berlangsong dalam bulan
September nanti ia-itu sa-bagai
salah satu achara bagi me-
nyambut hari keputeraan Duli
Yang Maha Mulia Paduka Se-
ri Baginda Maulana Al-Sultan.

JAWATAN KOSONG DAN TA

PEGAWAI
RANCHANGAN
TINGKAT 11l
DI-RADIO
BRUNEI

PERMOHONAN?2 ada-lah di-
pelawa untok memenohi jawa-
tan kosong di-Pejabat Siaran
Radio dan Penerangan, Brunei,

PEGAWAT RANCHANGAN
TiNGKAT IIT (Bahagian Inggeris)

Kelayakan:

Lulus pepereksaan Sijil Per-
sekolahan Sa-berang Laut atau
yang bersamaan dengan-nya
serta mendapat kepujian dalam
Bahasa Inggeris.

Ujian akan di-adakan untok
menentukan  chalon2  yang
layak bagi jawatan ini.

Craji:

Dalam sukatan gaji D. 1-2-3
[EB/4 - $210x10 - 270x15 -
360x20 - 480/EB/500x20 - 620,
Gaji permulaan bergantong ka-
pada kelayakan2 dan pengala-
man.

Sharar?2 Lantekan:

Chalon2 yang berjaya yang
bukan dari ra’ayat D.Y.M.M.
Al-Sultan
chara berkontrek sa-lama 3
tahun termasok masa perchu-
baan sa-lama 6 bulan. Cha-
lon2 yang berjaya yang terdiri
dari ra’ayat atau berhak di-
daftarkan menjadi  ra’ayat
D.Y.M.M. Al-Sultan akan di-
lantek ka-jawatan tetap sa-
lepas satu tempoh perchubaan.

Baksis:

Bagi sa-orang chalun yang
di-lantek sa-chara berkontrek,
baksis sa-banyak 121% dari
gaji akan di-bayar bagi tiap2
bulan genap berkhidmat. Bak-
sis tidak akan di-bayar apabila
berhenti atau di-buang kerja,

Butir2 mengenai sharat2 per-
khidmatan boleh di-‘pcrolclu
daripada Pegawai Perjawalan,
Pejabat Setia Usaha Kerajaan
Brunei.

Permohonan2 yang mesti di-
penohkan di-atas borang2 yang
boleh di-perolehi daripada Pe-
gawai Perjawatan, Pejabat Se-
tia Usaha Kerajaan Brunel
hendak-lah di-kembalikan ber-
sama2 dengan salinan surat2
akuan dan sijil2 kapada Setia
Usaha Kerajaan, Pe;abi}t S_cha
Usaha Kerajaan, Brunel, tidak
lewat daripada 28 Jun, 1967.

1967,

Sharikat2 ada-lah di-pelawa
untok menghantar satu tawar-
an bagi mengadakan sa-buah
“KENDERAAN JENAZAH”
dengan sharat tawaran itu hen-
dak-lah sampai kapada Tuan

akan di-lantek sa- |

Pengerusi, Lembaga Tawaran.

| Brunei di-alamat Pejabat Ke-

}wangan Tingkat Bawah Ba-
| ngunan2 Kerajaan Brunei tidak
| lewat daripada 19 Jun, 1967
Jam 4-00 petang.

Sharikat2 yang ingin turut
menawarkan hendak-lah berse-
| dia akan menghantar tawaran

ini dengan menyatakan harga

kereta itu, tarikh boleh tiba di-

Brunei sesudah menerima pe-
| sanan dan juga hendak-lah me-
| nyertakan satu chontoh gambar
| (catalogue) bersama dengan
| surat tawaran itu, Keterangan

WARAN

Mengadakan 'Kenderaan Jenazah™

| yang lanjut boleh-lah di-dapati

| akan

daripada Pengetua Pegawai Hal
Ehwal Ugama Brunei.
Sharikat2 hendak-lah meng-
hantar tawaran mereka dengan
sampul surat bertutop kapada
Tuan Pengerusi, Lembaga Ta-
waran dan tidak di-benarkan
menunjokkan nama si-penawar
di-atas sampul itu melainkan

nama “Tuan Pengerusi, Lem- |

baga Tawaran dan memberi
tanda “Tawaran Untok Kende-
raan Jenazah™ dan di-sertakan

| dengan Wang Chengkeram sa-

banyak $200 (Dua ratus ringgit
sahaja) Wang Chengkeram
di-kembalikan kapada
Penawar2 yang tidak berjaya.

Kerajaan tidak bersedia me-
nerima tawaran yang paling

| murah atau sa-barang tawaran.

} Chalon Ketua Kampong Senaut, Daerah

. Tutong
|

SENAUT, TUTONG — Pen-
| dudok2 Kampong Senaut da-
‘ lam daerah Tutong pada hari
| Khamis lepas telah memileh sa-
| orang chalun Kketua kampong
mereka bagi memenohi jawa-
tan tersebut yang telah kosong
sejak lima bulan yang lalu,

Jawatan itu telah kosong
sejak Awang Tuah bin Bujor,
ketua kampong yang lama, me-
ninggal dunia di-rumah sakit
Besar, Bandar Brunei dalam
peristewa amok di-rumah sakit
| tersebut yang melibatkan sa-
orang Punan dari Ulu Belait.

Kejadian itu telah berlaku
kira2 lima bulan yang lalu.

Allah yarham Tuah telah
menjadi ketua Kampong Senaut
sejak  sa-sudah pemerentah
Jepun di-Brunei.

Orang yang di-chalunkan
bagi memenohi jawatan itu ia-
| l]ah Awang Jamudin bin Isa

Sa-bilangan pendudok2 Kampong
Senuat bergambar ramai dengan Pe-
gawai Dacrah Tutong, Pengiran

OOIR,
S
- 4’3.‘; A':‘ :

yang ayah beliau pernah men-
jadi ketua kampong tersebut
dari tahun 1938 hingga 1946.
Pegawai Dacrah Tutong, Pe-
ngiran Osman bin Pgn, Anak
Mohammad Salleh telah meng-
umumkan pemilehan tersebut
dan pengsahan lantekan itu sa-

chara muktamat akan di-
umumkan kemudian.
Sa-orang wakil pendudok2

kampong Senaut, Awang Salleh
bin Hidup telah menyatakan
harapan mereka supaya pemi-
lehan itu akan dapat di-perse-
tujui olch Kerajaan,

Dalam masa ketiadaan Ketua,
Kampong Senaut ada-lah di-
bawah jagaan Orang Kaya Setia
Negara Safar hingga-lah masa
ni.

Sementara  itu  pemilehan
chalun ketua Kampong Pat-
nunok, Lamunin akan di-ada-
kan pada 17 Jun dan pada
24 Jun akan di-langsongkan
pemilehan chalun ketua kam-
pong Kuala Tutong.

i Stes AR

Othman bin Pengiran Anak
di-sabelah

mmad Salleh -ME ‘ “

(dudok di.
kiri  belian

Awang Lai Huat (gambar
atas) sa-orang pegawai Mu-
zium Brunei telah berlepas ka-
New Zealand pada hari Kha-
mis yang lalu untok melanju-
tkan latehan sa-bagai pegawai
Perpustakaan di-Public  Li-
brary School di-Wellington.

Awang Lai Huat ia-lah be-
kas penuntut Maktab Sultan
Omar Ali Saifuddin, Bandar
Brunei dan mula berkhidmat
dengan kerajaan sa-bagai ke-
rani di-Pejabat Pelajaran.

Beliau memasoki Muzium
Brunei dalam tahun 1965 dan
dalam tahun yang sama beliau
di-hantar ka-Kuching untok
menerima latehan awal sa-ba-
gai pegawai Perpustakaan di-
Muzium Sarawak sa-lama le-
beh kurang sa-tahun.

Awang Lai Huat di-jangka
berada di-New Zealand sela-
ma lebeh kurang dua tahun,

Muka 7.
st L

Yang Berhormat, Pengiman Dato Seri
Paduka Haji Md. Yusul

Mhuchok tanam

untok jualar

DARI MUKA 5.
daripada tanam2an yang memberi-
kan pendapatan di-Sinaut kerana
ia lekas besar tetapt modal maseh
perln  untok mengadakan beting
dan tali ayer2 yang semporna un-
tok sawah2 itu kerana jika tidak
tanaman2 tidak akan berjaya.

Perbezaan yang penting antara
menanam  tanaman untok  di-jual
dan bagi makanan di-rumah ia-lah
tanaman2 yang memberikan pen-
dapatan i1tu memerlukan modal

yvang lebeh besar sebelum ia-nya |

boleh mengeluarkan hasil,

Dalam pendapat ini berchuchok
tanam untok perniagaan ada-lah
scrupa dengan lain2 perniagaan.
Salah satu tujuan penting projek
BSP di-Senaut itu ia-lah mengkaji
keperluan2 modal bagi berjenis2
tanaman di-Brunei.
lanjaan telah di-chatetkan dengan
telii dalam mana semua perbe-
lanjaan  di-bahagikan  di-bawah
tajok pekerjaan dan modal bagi
tiap2 satu tanaman.

Ladang tersebut telah pun me-
narek perhatian dan dalam 12 - 15
bulan yang lalu sharikat itu meng-
anggarkan bahawa lebeh dari 2,000
pelawat telah datang untok me-
nyaksikan-nya, Pelawat2 yang ra-
mai ada-lah di-pelawa datang ter-
utama mercka yang akan berhenti
dari sckolah yang menghadap ma-

saalah kerumitan memileh chara
kehidupan.
Shankat itu berharap bahawa

chontoh? ladang2 kechil-nya akan
mengilhamkan sa-tengah2 pemu-
da Brunei menchari nasib masa
depan mereka dalam kehidupan
yang memuaskan, kechukupan dan
kemewahan dengan mengusahakan
tanah.

MINGGU PELAJARAN
TAHUN INI

BANDAR BRUNEL Minggu
pelajaran  telah  di-ranchangkan
bagi Sekolah2 Melayu di-negeri 1ni
mulai dari 26 Jun

Pengelola Minpgu  Pelajaran
Melayu, Awang Mohamad Yusof
bin Tahir berkata, tujuan minggu
pelajaran itu ia-lah untok mem-
perkenalkan kapada ibu bapa apa
yang di-buat oleh anak2 mereka
di-sekolah.

Dalam masa minggu pelajaran
itu, ibubapa dan waris murid2
akan di-jemput hadhir ka-sekolah2
untok melihat hasil pertukangan
tangan murid2, buku2 tulis me ks
dan buku? teks yang di-gunakan
di-bilek darjah.

Awang Mohamad Yusof me-
nambahkata, sa-takat ini sa-banyak
80 buah sekolah Melayu telah

membuat persiapan HH‘l(l]\ meraya-
kan minggu pelajaran itu.
T DI-TERBITKAN OLEH JABATAN

"

GURU2 DI-SERU SUPAYA JUJUR

UJUDKAN WARGA NEGARA YG BAIK

BANDAR BRUNElI — Pe-
mangku Menteri Besar, Yang
Berhormat Pengimn Dato Seri
Paduka Haji Mohamad Yusol
bin Pengiran Haji  Abdul
Rahim menggesa gurul supayn
jujur dalam Kerja2 mereka sa-
bagai guru untok memajukan
pelajaran di-negeri ini.

Beliau menyatakan, bukan
sahaja Kkewajipan para guru
untok mengajar mereka yang
buta hurul membacha dan me-
nulis tetapi juga untok mendi-
dek  kanak2 sekolah untok
menjadi warga negara yang
baik dan berguna.

Pemangku Menteri Besar itu
menyatakan  demikian ketika
beruchap dalam  mashuarat
agong kali vang ka-19 Perse-
kutuan Guru2 Melayu Brunei

| vang telah di-langsongkan di-

Kira2 perbe- |

Bangunan Guru-Guru, Bandar
Brunei pada hari Juma’at
lepas

Pengiran Dato Seri Paduka

Haji Mohamad Yusol berkata,
untok mendidek kanak2 Kera-
{;lun telah membena sekolah2
art dan  memberikan buku2
pelajaran  dan  mengadakan
alat2 Kelengkapan kerana me-
mudahkan pengajaran,

Beliau  berkata, kerajaan
telah juga membuat banyak
kelas2 pelajaran dewasa su-
paya orang2 tua yang buta
huruf dapat belajar membacha
dan menulis dan mendapatkan
kemahiran dalam lain2 mata
pelajaran yang berfaedah.

TUGAS GURU

Pemangku Menteri Besar itu
berkata, pelajaran tidak ter-
batas kapada kanak2 dan me-
reka yang buta huruf sahaja,
tetapi juga guru2 supaya dapat
memperlengkapkan diri mere-
ka dengan lebeh baik dalam
menunaikan tugas mercka sa-
bagai guru.

Beliau menggesa guru2 su-

aya mendapatkan ilmu <
Fahyuan yang lebeh ban z&m dg:n
bukan hanya berpuas hati de-
ngan latehan yang mereka ja-
lani di-pelbagai maktab2 per-
guruan.

Sa-terus-nya beliau meminta
supaya scgala galakkan hen-
dak-lah  di-berikan  kapada
kanak2 dalam bidang pelajar-
an mereka, sama ada dalam
bidang akidami, mahu pun
dalam bidang sains dan tek-
nikal.

Ini, ia-lah untok melayak-
kan mereka bagi pelajaran2
tinggi untok menjadi doktor,
jurutera dan ahli2 teknik yang
mabhir.

Pengiran Dato’ Seri Paduka
Haji Mohamad Yusof ber-
kata, banyak dari jawatan2
professional dan kejuruteraan
dalam perkembangan negeri
ini menunggu2 untok di-penohi
oleh anak2 Brunei yang ber-
kelayakan.

WANG KERTAS
BARU
MULA

DI-GUNAKAN

BANDAR BRUNEI — Wang
Kertas Mata Wang Brunei
yang baru telah di-terima baik
dengan tidak teragak2 oleh
pekedai2 dan pedagang2 di-ne-
geri ini.

Mata Wang yang baru itu
telah mula di-keluarkan dan
di-gunakan pada hari Isnin
yang lalu 12 Jun, 1967. Sejak
hari tersebut orang ramai telah
membanjiri bank2 di-negeri

ini untok mendapatkan mata |

wang kertas tersebut.

Mereka felah menerima baik
wang tersebut dengan tidak
teragak2 di-samping menun-
jokkan kegembiraan masing2
kerana memileki wang yang
baru itu.

Ini berikutan dengan penyi-
baran risalah2 ka-seluroh pe-
Jusok megeri dan menunjokkan
keratan2 gambar di-panggong2
wayang yang memberi pene-
rangan mengenai pengeluaran
wang kertas baru ifu.

Pekedai2 yang
wang kertas baru sa-bagai ba-
varan kapada satu pembelian
telah menjelaskan bahawa me-
reka ketahui yang wang kertas
baru itu mula di-edarkan se-
jak hari Isnin lepas.

Wang kertas lama akan (e-
rus di-gunakan bersama2 den-
gan wang kertas baru buat be-
berapa wakfu.

JANGAN CHAMPORI HAL LUAR
PELADANG2 DI-INGATKAN

LUAGAN DUDOK, TU-
TONG — Pegawai Daerah Tu-
tong Pengiran Othman bin Pen-
giran Anak Mohammad Salleh
telah mengingatkan kapada
persatuan2 peladang dari meli-
batkan diri mereka dalam per-
kara2 di-luar kegiatan2 per-
satuan.

Pegawai Daerah itu berkata,
persatuan2 peladang telah di-
daftarkan kerana tujuan me-
majukan pertanian dan dengan
tujuan ini dalam lipatan ingat-
an, anggota2 persatuan mesti-
lah patoh kapada tujuan2 per-
satuan mereka.

Pengiran Othman berkata
demikian ketika beruchap ka-
pada anggota2 Persatuan Pe-
ladang Mukim Luagan Dudok
di-balai raya mukim itu kerana
hari pembukaan kursus perta-
nian sa-lama sa-minggu Kka-
pada anggota2 persatuan terse-
but pada hari Ahad lepas.

Menyentoh tentang perta-
nian, pegawai daerah itu meng-
ingatkan peladang2 peri mus-
tahak-nya menambahkan hasil
pengeluaran beras dan lain2

| makanan supaya dapat mengu-

menerima

rangkan persandaran negeri
ini kapada impot dari luar.

Pengiran Othman menggesa
peladang2 supaya bekerjasama
dengan kerajaan dan membiar-
kan diri mereka di-pimpin oleh
jabatan pertanian dalam usaha
menjadikan negeri ini dapat
mengeluarkan makanan de-
ngan sa-chukop-nya.

Kursus pertanian itu ia-lah
untok mendampingkan pela-

dang2 kapada chara2 moden
pertanian supaya dapat mem-
perbaiki usaha2 pertanian di-
negeri ini.

Persatuan Peladang Mukim
Luagan Dudok telah chergas
sejak beberapa bulan yang
lalu.

Yang Di-Pertua Persatuan,
Awang Ali bin Mokti berkata,
keanggotaan dari dua buah
kampong dalam mukim terse-
but, ia-itu Kampong Luagan
Dudok dan Kampong Santol
telah meningkat kapada 70
orang termasok 20 anggota pe-
rempuan.,

Juga kebersehan
sungai2
di-Daerah Brunei

BANDAR BRUNEI — Pehak
berkuasa daerah Brunei dan
Muara merayu kapada orang
ramai supaya menjaga keber-
sehan sungai2 di-daerah itu
dan jangan mengoforkan-nya
kerana kebaikan mereka.

Pehak berkuasa daerah men-
yeru orang ramai supaya jan-
gan membuang bangkai2 bina-
tang sampah sarap dan kotoran
ka-dalam sungai.

Sa-orang juruchakap pejabat
daerah berkata, ayer dari sa-
fengah2 sunga i di-daerah itu
ada-lah di-ambil untck perbe-
kalan ayer ka-kedai dan
rumah2.

"PENYIARAN DAN PENERANGAN KERAJAAN

BAUNEI DAN DI-CHETAK DI.PERCHETAKAN BINTANG BANDAR

BRUNEI.



